REZIME RADA

Cilj ovog rada je ispitivanje autoritarnosti kod studenata. Ispitivanje je provedeno na Univerzitetu u Tuzli i uključilo je 217 ispitanika. Također je uključen uzorak od 40 namjerno izabranih proreligioznih ispitanika. Ispitanici su popunili RWA skalu, SDO skalu i tri zasebna isntrumenta: skalu konvencionalnosti, skalu autoritarne agresivnosti i skalu autoritarne submisivnosti. Poseban osvrt u radu posvećen je metrijskim karakteristikama RWA skale, kao mjernog instrumenta desničarske autoritarnosti. Rad problematizira evaluaciju modela desničarske autoritarnosti, obzirom da isti nije primjenjivan u našim uslovima. U radu se ekspliciraju relacije autoritarnosti i konvencionalnosti, agresivnosti i submisivnosti prema odgovarajućim stavskim objektima. Rad se posebno bavi pitanjem odnosa sociodominantne orijentacije i desničarske autoritarnosti. Rezultati pokazuju da postoji umjerena pozitivna korelacija između ova dva koncepta. Značajno je spomenuti da se studenti medicinskog fakulteta razlikuju po ispoljenoj autoritarnosti u odnosu na sve druge ispitanike. Također, proreligiozni studenti su ispoljili viši stepen autoritarnosti nego ostali studenti.

